
 { މުޙއަްމަދު ފަލޙާްދާއރިާގެ މެންބރަު މާފަންނު ހުޅަނގު  ؛ މޤުައްރރިު   }ރިޔާސަތުގއަި އިންނެވީ ކމޮިޓީގެ

 

  ވާހަކަދެއްކެވުން:ރިޔާސަތުން 

ކޮމިޓީގެ   ބަލާ  މިނވްަރު  އަދާކުރާ  މަސްއޫލއިްޔަތު  ސަރުކާރު  ދެއްވި    9`.  ވަޑައިގެން  ބއަްދަލުވުމަށް  ވަނަ 

ގޮތަށް   ނުލިބޭ  މުސާރަ  ވަނީ،  މި  އެޖެންޑާގައި  މިއަދު  އަޅުގަނޑުމެން  މަރުޙަބާ.  މެންބަރުންނަށް  އިއްޒަތްތެރި 

މައް  ސަސްޕެންޑްކޮށްފައިވާ  ސިޓީއަކާ  ވޒަީފާއިން  ފޮނވުާފއަިވާ  ފަރާތަކުން  އަމއިްލަ  އެދި،  ބަލއަިދިނުމަށް  ސަލަ 

ގުޅޭގޮތުންނާއި އެހެންނިހެން މައްސަލަތައް ހުށަހަޅަން ބޭނުންފުޅުވާ ބޭފުޅުންނަށް އެ މައްސަލަ ހުށަހެޅުމަށް ފުރުޞތަު  

ފއަވިާނެ. އަޅުގަނޑުމެން މއިަދު މި ދިނުމުގެ ގޮތުން އެހެނިހެން ކަންކަން ވެސް އަޅުގަނޑު މއިަދު އެޖެންޑާގައި ހިމެނި

ސިޓީއާ ބެހޭ ގޮތުން އަޅުގަނޑު އިއޒްަތްތެރި މެންބަރުގެ ފައިލްކޮޅުގައިވާނެ މި ސިޓީގެ ކޮޕއީެއް. މި ސިޓީގައި އެބަ  

ރެކޯޑުގައި   އެއްކޮށް  ސިޓީ  މި  އަޅުގަނޑު  އެހެނވްީމާ،  އެބަވޭ.  ހިމެނިފައި  ވާހަކަ  ދަރިވަރެއްގެ  ސްކޫލއެްގެ  ހިމެނޭ 

ލައިވްކޮށް  ދަންނަ ހަމަ  ކޮމިޓީއަކީ  މި  ޖަލްސއާަކީ،  މި  ދަންނަވާލަން.  ވެސް  ވާހަކަ  އެ  ނވުާތީ  ބޭނުން  ވާލަން 

އެއްކޮށް  ވާހަކަ  މިވާ  ސިޓީގައި  ނވުާތީ  ސިއްރުކޮށްފައި  ކޮމިޓީ  އަދި  ކޮމިޓީއަކަށްވެފއަި،  އަޑުއވިެމުންދާ 

ބެހޭގޮތުން މއަްސަލައާ  ހުށަހެޅި  ވެސް  އެކަމަކު  ގޮތް  ދަންނވަާނުލާނަން.  މއަްސަލައިގެ  ހުށަހަޅާ  ބޭފުޅުން  އެ   ،

ބޔަަކު   ޓަކައި  ހާސިލުކުރުމަށް  މަންފއާެއް  ސިޔާސީ  ދަންނވަަން.  ޓަކައި  ރކެޯޑަށް  ކޮމިޓީގައި  ގޮތަށް  ސިޓީގައިވާ 

މަހުގެ   މާރިޗް  އަހަރުގެ  މި  ރ.މަޑުއްވަރީގައި  ތުހުމަތު    3އިސްވެ،  ރޭޕް  ބުނާ  ކަމަށް  ހިނގާދިޔަ  ދވުަހު  ވަނަ 

ގެ ބޮލުގައި އަޅުވާ މިނިސްޓްރީ އޮފް އޑެިޔުކޭޝަންގެ ޕަރމަނަންޓް ސެކްރެޓަރީ މެދވުެރިކޮށް އަޅުގަނޑަށް  އަޅުގަނޑު

އަދި   ސަސްޕެނޑްްކޮށް،  ގޮތަށް  ނުލިބޭ  މުސާރަ  ޚިލާފަށް  ގަވާއިދާ  ގާނޫނާއި  ވަޒީފއާިން  ގެންދިޔަ  އަދާކުރަމުން 

  2021މޭ    5އިވާ މައްސަލަ އާއި މުސާރަ ނުލިބޭ ގޮތަށް  އަޅުގަނޑަށް ލިބެން އޮތް ވޒަީފާގެ ކުރިއެރުން ހިފަހައްޓާފަ

ބަހައްޓާފއަިވާ ދުވަސްތަކުގެ މުސާރަ އއިާދަކޮށްދީފައި ނުވާ މައްސަލަ އާއި ސްކޫލުން    2021ޖުލައި    3އިން   އަށް 

ރީ އޮފް  ރަސްމީކޮށް މުސާރއަަށް ޢަމަލުކުރަންވީ އޮޅުންފިލވުުމަށް ފޮނުވިތާ ހަތަރު މަސްވެގެންދިޔައިރު ވެސް މިނިސްޓް

ގައި އުވާލާ    2021ޖޫން    28އޑެިޔުކޭޝަނުން އެއަށް ވެސް ޖވަާބު ދީފައި ނުވާތީ، ކުރިން ކޮށްފއަިވާ ސަސްޕެންޑް  

އޭގެ ފަހުން ހަތަރު މަސް ފަހުން އވަަސް އޮންލއަިނަށް ސްކޫލުގެ ފަރާތުން ދީފއަިވާ މަޢުލޫމާތާއި ގުޅިގެން ހަމަ އެ  

ހޯދއަިދިނުމަށް،  ނޫހަށް ޕަރމަނނަްޓް ސެކްރެޓަރީ ދއެވްާފަ އިވާ ޖވަާބު ދިފާޢު ކުރުމަށް ނވުަތަ ވަކި ބޔަަކަށް މަންފާ 

ޖަވާބު  ދޭންޖެހޭ  އއެަށް  ބިރަށް،  ކަމުގެ  އައިސްދާނެ  ސުވާލެއް  މަޖިލީހުން  ނވުަތަ  ޕްރެޝަރ  މިނިސްޓަރަށް  ނވުަތަ 

 މއުްދަތަށް މުސާރަ ނުލބިޭ  ދވުަހުގެ  30ގައި ވޒަީފާއިން ތިނވްަނަ ފަހަރަށް    2021އޮކްޓޫބަރު    31ހޯދުމުގެ ގޮތުން  

އެދި  ޖަވާބުދާރީކޮށްދިނުމަށް  ސެކްރެޓަރީ  ޕަރމަނަންޓް  މިނިސްޓްރީގެ  އޑެިޔުކޭޝަން  އެކަހެރިކޮށްފައިވާތީ  ގޮތަށް 

ޙަސަން. އަދާކުރާ ވޒަީފާ   ހުށަހަޅާފއަިވާ މައްސަލަ. މައްސަލަ ހުށަހަޅއުވްާފައިވާ ބޭފުޅަކީ، ފުރިހަމަ ނަމަކީ، މުޢީން 

ޓީޗަރ ނަންބަރުމަޤާމު،  ރެކޯޑު  އާޓްސް.  ކްރިއޭޓިވް  ސްކޫލު.  . 75061؛ ،  ރ.މަޑުއްވަރީ  ސްކޫލު،  އޮތް  ވޒަީފާ 

ގެ ސައިންސް. މިއީ އެ ބޭފުޅާ ހުށަހަޅއުްވާ މައްސަލަ. މި މއަްސަލައިގައި އެ ބޭފުޅާ  8،  7ކިޔަވއަިދޭ މއާްދާ ގްރޭޑް  

ސިޓީގެ   މި  އެހެންވީމާ،  ފާހަގަކުރައވްާފައިވޭ.  ނުކުތާތަކެއް  ބޭފުޅުންނަށް އެބަ  ތި  އަޅުގަނޑު  ބައި  އޮތް  ދެން 

އަމިއްލއަަށް ވިދާޅވުުމަށްފަހު އަޅުގަނޑު ފުރުޞަތު ހުޅވުައިލާނަން ތިބޭފުޅުންނަށް މިކަމާ ބެހޭގޮތުން ދަންނވަަން އޮތް 

މއަްސަލައާ   މި  ބޭނުމަކީ،  އަޅުގަނޑުގެ  ޓަކައި.  ދެންނެވުމަށް  އެ  ވާނަމަ،  ކަމުގައި  އޮތް  ދަންނވަަން  އެއްޗެއް 

ގުޅޭގޮތުން، މަޢުލޫމާތު އޮޅުންފިލވުަންޖެހޭ ތަންތަނުން މަޢލުމޫތާު އޮޅުންފިލވުުމަށްފަހު ހާޒިރުކުރަންޖެހޭ ފަރާތއެވްާނަމަ 

ފުރުޞަތ  އަޅުގަނޑު  އެހެންވީމާ،  ގަސްދުކޮށްފއަިވާތީ.  ކުރުމަށް  ގުޅޭގޮތުން ސވުާލު  މިކަމާ  ހާޒިރުކޮށް  ފަރާތެއް  އެ 

މެން އިއްޒަތްތެރި  އަޙްމަދު ހުޅވުައިލާނަން  މެންބަރު  އިއޒްަތްތެރި  ވާނަމަ.  ކަމަށް  އޮތް  ވިދާޅވުާން  އއެްޗެއް  ބަރުން 

 ހާރޫން. 

 

 ވާހަކަދއެްކވެުން:  ހާރޫން އަޙްމަދު މެންބަރު ދާއިރާގެ މަނަދޫ

ތަޙުޤީޤު   ފާހަގަކުރވެެނީ،  މި  ތެރއެިން  މއަްސަލައިގެ  މި  އަޅުގަނޑަށް  މުޤައްރިރު.  އިއްޒަތްތެރި  ޝުކުރިއްޔާ 

ހިނގަމުންދާ މއަްސަލއަެއްގެ ވާހަކަ މީގައި ބަޔާންކޮށްފައި މވިަނީ. ދެން މއަިގަނޑު ގޮތެއްގައި ހުށަހަޅުއްވާފައި އޮތް  

ޑުގައި ހުރި މައްސަލަ ކަމަށް އަޅުގަނޑަށް މީގެން ފާހަގަވަނީ. ދެން  މއަްސަލއަަކީ، މުސާރަ ނުލިބޭ ގޮތަށް ސަސްޕެން

ކަންތައްތަކެއް.  ހުރި  ހިނގާފައި  ފަހަތުގައި  މީގެ  ވާހަކަތަކަކީ  ގޯނާގެ  ޖިންސީ  މިހުރި  ދައްކާފައި  ގުޅިގެން  މއިާއި 

ފުރަތަމަ   އެންމެ  މއަްސަލައިގައި  މި  ދއާިރު  މއަްސަލއަަށް  އޮތް ސީދާ  ހުށަހެޅިފައި  މި މިހާރު  ސަސްޕެނޑްްކޮށްފައި 

ދވުަހަށް މުސާރަ ލިބޭ ގޮތަށް. އޭގެ ފަހަތުން ސަސްޕެންޝަން ކުރިއަށް    30މއޭަށް. އެއީ    5އެޕްރީލުން    5ވަނީ  

ގެންގޮއްސަ މި އޮންނަނީ މުސާރަ ނުލިބޭ ގޮތަށް. ދެން މީގައި ވަރަށް ރަނގަޅަށް އެބަހުރި އެކަން ކުރިއަށް ގެންދަނީ  

އަށް ސަސްޕެންޑްކުރި އެތީގައި ވެސް އެބައޮވޭ   3ޖޫން އިން ޖުލައި    4ދީފަ. މިސާލަކަށް  ކީއްވެކަން ވެސް ބަޔާންކޮށް

އިން  ސަރވިސް  ޕޮލިސް  މޯލްޑވިްސް  ތަޙުޤީޤަށް  އިދާރީ  މައްސަލައިގައި  ހުށަހެޅިފއަިވާ  ފަރާތުން  ބެލެނިވެރިންގެ 

ސްޕެންޑް ކުރީ ކަމަށް. ހަމަ އެގޮތަށް މި ބޭނުންވާ މަޢުލޫމާތު ލިބިފައި ނވުާތީ އިދާރީ ތަޙުޤީޤު ނިމިފައިނުވާތީވެ ސަ

އާ ހަމއަަށް އއަިއްސަ އޭގެ ފަހަތުން އަނެއްކާ   3މައްސަލަ ކުރއިަށް މި ދަނީ. ދެން ވަކި ހިސާބަކުން އއަިސް ޖުލައި  

  އޮވޭ އޮފީހަށް ނިކުންނަން ވެސް އަންގާފަ. އެހެނވްީމާ، އަޅުގަނޑަށް ހވީަނީ މީގައި އަޅުގަނޑުމެން މިހާރު ސާރުކުރަން 

ގޮތެއް   ތަޙުޤީޤު ނިމއިްޖެތޯ ނޫނީ މއަްސަލއަާމެދު  ތުހުމަތުކުރެވޭ މއަްސަލއަިގެ  ބޭފުޅާއާ ދޭތެރޭ  ޖެހޭ ކަމަކީ އެ  މި 

ނުނިމެނޏްާ   ގޮތެއް  މއަްސަލައާމެދު  ދުވަސްތަކުގައި  ހިނގާ  ތަޙުޤީޤު  މއަްސަލައިގެ  އެ  މިސާލަކަށް  ނިމއިްޖެތޯ. 

ކަމަކީ، ސި  އަނެއް  ދެން  ނުނެރވެޭނެ.  ގޮތުން  އޮފީހަކަށް  އޮންނަ  ގަވއާިދުގައި  ދވުަހަށްވުރެ   30ވިލް ސަރވިސްގެ 

ގިނއަިން މުސާރަ ލިބޭ ގޮތަށް ސަސްޕެނޑްްކޮށްފައި ވެސް ނުބެހއެްޓޭ ކަންނޭނގެ. އެހެންވެއްޖއެްޔާ، މި މއަްސަލައިގެ 

 ވަންޏާ އަޅުގަނޑަކަށް  ތަޙުޤީޤު ނިމިފައި އެގޮތަށް ބަހއަްޓާފައި ހުރއެްޖެއްޔާ އެއީ މއަްސަލައެއް. އެހެން ނޫން ކަމަށް

ދެންނވެި   އޑެިޔުކޭޝަންގެ ފަރާތުން މި  ޖެހެނީ  ހއިެއް ނުވޭ މިއީ މއަްސަލައެއްހެން. އެހެނވްީމާ، އަޅުގަނޑުމެން މި 

 ގޮތަށް އެ މަޢުލޫމާތުތއަް ސާފުކުރަން. އެއީ އަޅުގަނޑަށް މީގައި ގަބޫލުކުރެވޭ ޙަޤީޤަތަކީ. ޝުކުރއިްޔާ. 

 

  :ރިޔާސަތުން ވާހަކަދެއްކެވުން

އިއްޒަތްތެރި މެންބަރު ތި ވިދާޅުވި ގޮތަށް ވަރަށް ތަފުސީލުކޮށް ހިމެނފިައި އެބަވޭ ވޒަިފާއިން ނިކުތުން މަނާ ކޮށްފއަި  

ހުރި ލިޔުންތަކާއި އެކި ފަހަރުމަތިން ފޮނުވާފައި ހުރި ލިޔުންތަކާ މި ހުރިހާ ލިޔުންތަކެއް އެބަހުރި. އެހެންނަމވަެސް،  

ނަވަސްކަމަކަށް ވަނީ އެ ބޭފުޅާއަށް މުސާރަ ނުލިބޭ ގޮތަށް ސަސްޕެނޑްްކޮށްފައި ހުރީމަ.  މި ބޭފުޅާގެ އެންމެ ބޮޑު ނުތަ 

ދވެަނަ ފަހަރަށް ސަސްޕެންޑް ކުރުމާއި މިކަހަލަ ކަމެއް ހުރމުގުެ ސަބަބުން. އެހެނވްީމާ، އެޑިޔުކޭޝަން މިނިސްޓްރީން 

ގަނޑުމެންނަށް ސާފުކުރވެޭނީ މޯލްޑވިްސް ޕޮލިސް  މަޢުލޫމާތު ސާފުކުރުމާއި އަދި ތަޙުޤީޤު ހިނގަމުންދޭތޯ ބެލމުށަް އަޅު

މޯލްޑިވްސް ޕޮލިސް ސަރވިސއްިންނާއި އެޑިޔުކޭޝަން މިނިސްޓްރީންނާ ؟ ސަރވިސް އިން. އެހެންތޯ ތި ވިދާޅުވަނީ

 ؟ މި މަޢުލޫމާތު ސާފުކުރާ ވާހަކަތޯ އިއްޒަތްތެރި މެންބަރު

 

 ވުން: ވާހަކަދއެްކެ ހާރޫން އަޙްމަދު މެންބަރު ދާއިރާގެ މަނަދޫ

މިހާރު އޭގެ ފަހަތުން އައި ޑޮކއިުމެންޓުތަކަށް ބަލއާިރު އެބައޮތް އޮފީހަށް ނިކުންނަން އަނގްާފަ. އެ ލިޔުމުގައި ވެސް  

މިހާރު  ކަންތައްތައް  ފއަިނަލްކުރުމުގެ  ނިމި  ވެސް  ރިޕޯޓު  ނިމި  ތަޙުޤީޤު  މައްސަލައިގެ  އެ  ބަޔާންކޮށްފައި  އެބއަޮތް 

ފީހަށް ނިކުންނަން އެންގި ކަމަށް. އެހެނވްއެްޖެއްޔާ އަޅުގަނޑަށް ހވީަނީ މއިޮތީ މީގެ  ޖޫންގައި އޮ  28ކުރއިަށް ދާތީވެ  

މުސާރަ   ކަމަކީ  ޖެހޭ  މި  އަޅުގަނޑުމެން ސާފުކުރަން  މީގައި  ހަމއަެކަނި  ދެން  ކަންނޭނގެ.  ނިމިފައި  ބައި  ތަޙުޤީޤު 

ދީ މުސާރަ  ނޫނީ  ދވުަހެއްތޯ  ކިހާ  ބެހެއްޓެނީ  ސަސްޕެންޝަންގައި  ގޮތަށް  ދވުަހެއްތޯ.  ނުލިބޭ  ކިހާ  ބެހެއްޓެނީ  ފައި 

 އޭރަށް އަޅުގަނޑަށް ހވީަނީ ޖުމުލަ މއަްސަލައަށް ޙއަްލު ލިބޭނެހެން.  

 

  ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު އަޙްމަދު ޠާރިޤް.

 

 ވާހަކަދއެްކެވުން:  ޠާރިޤް އަޙްމަދު މެންބަރު ދާއިރާގެ މަހިބަދޫ

ޤއަުމުގައި.   މއަްސަލައެއް  ހޫނވުެގެންދިޔަ  ބޮޑަށް  ވަރަށް  މައްސަލައަކީ  މި  މުޤައްރިރު.  އިއްޒަތްތެރި  ޝުކުރިއްޔާ 

އޮންނާނެ   މީގައި  ދެން  ކަންތައްތައް.  އެ  ފާހަގަކުރައވްާހެން  ވެސް  ބޭފުޅާ  އެ  މީޑިއާތަކުގައި ސިޓީގައި  ޚއާްޞަކޮށް 

ރެވޭ ގޮތަށް ތަޙުޤީޤު އިދާރާތަކުން ހޯދާފައި ހރުި މަޢުލޫމާތުތައް ބލަާފއަި ގޮތަކީ، ސާބިތުކުރެވޭނެ ހެކި ނވުަތަ ސާބިތުކު

އޭނައާ ދޭތެރޭ އަޅާ ފިޔަވަޅެއް އެބަޖެހޭ އަޅާ ނިމެން. މހިެން ވާޖަހާފައި އއެްވެސް މީހަކު ނުބއޭވްޭނެ. މިސާލަކަށް  

. އެއީ ސްކޫލު ދަރިވަރަކަށް ޖިންސީ ވަރަށް ބޮޑު ތުހުމަތެއް އޭނައާ ދޭތެރޭ ޚާއްޞަކޮށް އޭރުގައި ކުރަމުން އެ ދިޔއަީ

ގޯނާކުރިކަމުގެ ތުހުމަތު. އެއީ ފަސޭހަ ކުޑަ ކަމެއް ނޫން މި ކިޔަނީ. އެނވްީމާ، އެ ތުހުމަތުކުރެވިފައި ހުންނަ މީހަކު  

ތުހުމަތެއް  އެކަހަލަ  ކއުްޖަކަށް  ސްކޫލު  ތެރޭގައި  މުޖުތަމަޢއުެއްގެ  ކުޑަކުޑަ  މުޖުތަމަޢއުެއްގައި،  އެ  ޚއާްޞަކޮށް 

ކަމެއް  ކުރެ އެކަހަލަ  ނވުަތަ  ހެކި  ވަރު  ސާބިތުކުރެވޭ  އޭގެ  ތަޙުޤީޤުކޮށް  ރަނގަޅަށް  ދޭތެރޭ  މީހަކާ  އިންނަ  ވިފައި 

ހިނގާފއަިވާ ކަމުގެ ޔަޤީންކުރެވޭ ކަމަށް ވަންޏާ ޙަޤީޤަތުގައި ވޒަީފާއިން ވަކިކުރަން ޖެހޭނެ. އެކަމަކު ތަޙުޤީޤު އޭތި  

އަހަރުވެގެންދާ ދެ  ދޮޅއުަހަރު،  ގޮސް  ގެއްލިގެންދޭ. ނުނިންމާ  އެބަ  ވެސް  ޙއަްޤުތަކެއް  އޭނަގެ  ވަންޏާ  ކަމަށް   

އެބއަޮތް   ފާހަގަކުރައްވާފައި  ސިޓީގައި  އެއް  އެބައޮތް،  ފާހަގަކުރައވްާފައި  ސިޓީގައި  މި  އޭނއަަށް  އެހެނވްީމާ، 

ކަ ސާބިތުކުރެވޭ  ކަމެއް  އެކަހަލަ  ދޭތެރޭގައި  އޭނައާ  ތަޙުޤީޤުގައި  އިން  ސަރވިސް  ޕޮލިސް  ނެތް  މޯލްޑވިްސް  މެއް 

ކަމަށް ވެސް. އަނެއްކާ އަނެއް ސިޓީގައި އޑެިޔުކޭޝަނުން ފޮނުވާފައި އެބައޮވޭ އޭނަގެ މައްސަލަ ތަޙުޤީޤުކޮށް ޕޮލިހުން 

އެހެންވީމާ،   ނުދެއޭ.  މަޢުލމޫތާެއް  އެކަހަލަ  ފުލުހުން  ބުނީ  އަހާލީމަ  ފުލުހުން  އޭނަ  ދެން  ވެސް.  ކަމަށް  ނުނިމޭ 

ރަނގަ ސާފުކޮށްލަން  ސްޓޭންޑެއް  މިނިސްޓްރީން  އެއް  ކޮންމވެެސް  މއަްސަލައިގައި  މި  މުޤައްރިރު  އިއްޒަތްތެރި  ޅު 

ނަގާފައި ކޮންމވެެސް އެއް ގޮތަކަށް ނިމެން. މިހާރު އެއްވެސް މީހަކަށް ތުހުމަތުކުރެވޭ މީހަކީ އެ މީހާ ކުށްވެރިއަކަށް  

އްކާ އެއްކޮށް ނވުަތަ މަގުބޫލު ސަބަބެއް  ނވުާނެ. އޭނަ ކުށްވެރިއަކަށް ވާނީ އޭނއަަށް އެ ކަން ސާބިތުކުރެވޭ ވަރަށް ހެ

އެހެން   މިހިރަ  ގާނޫނީ  އަދި  ވެސް  ގޮތުން  އިދާރީ  ދެން  ވާނަމަ  ކަމަށް  އެނގޭ  ކުރިކަން  ކަމެއް  އެކަހަލަ  އޭނަ 

ޕއޮިންޓުތަކަށް ބަލައި އޭނަ އެ ތަނުން ދުރުކުރވެިދާނެ. އެއީ އެކަހަލަ ކަމެއް ކޮށްފައި ހުރި މީހަކީ ސްކޫލް ތެރޭގައި  

ޓޭނެ މީހެއް ނޫން. އެއީ އަދި ސާބިތވުުން ނވުުން އަދި އެހެން ކަމެއް. އިދާރީ އެހެން ފިޔވަަޅެއްގެ ތެރޭގައި  ބެހއެް

އޭގެ   ނވުަތަ  ނުކުރެވޭ  ސާބިތު  މީގެ  އެކަމަކު  ލާން.  ދުރަށް  ޖެހޭނެ  މީހާ  އެ  ތެރއެިން  މުޖުތަމަޢު  އެ  ޙަޤީޤަތުގައި 

ވެސް ކަމެއް ނެތވީިއްޔާ އޭނއަަށް ފިޔަވަޅު އަޅަންޏާ އަޅާނެ ގޮތެއް  ހއެްކެއް ވެސް ނެތް ނވުަތަ އޭނަ ކުރި ކަމުގެ އއެް

ގވޮައިގެން   އަނބިދަރިން  ދެން  ޕއޮިންޓް.  ވެލިޑް  އެބަހުރި  ވެސް  އޭނަގެ  މީގައި  އެހެންވީމާ،  އޮންނަނވްާނެ.  ވެސް 

ފަސޭހަކަމަކަ އުޅުން ވެސް  ތެރޭގައި  މުޖުތަމަޢު  އެޅިފައި  ތުހުމަތެއް  އެކަހަލަ  މީހަކު  އަނއެްކާ  އެއްވެސް  ނވުާނެ.  ށް 

އަންބަކާ   ކުއްޖަކާއި،  ކުޑަ  ގޮތަށް  ނުލިބޭ  މުސާރަ  އަނެއްކާ  ހުރީ.  އެ  ވެސް  އޭނަ  ހާލަތެއްގައި  އުނދަގޫ  ވަރަށް 

ގޮވައިގެން ވަޒީފާއަކަށް ނުދވެޭ، އެހެން ވަޒީފއާަކަށް ނުއެއް ދެވޭ. އެ ހާލަތުގައި ދަޢުވާއެއް ނުކުރޭ. ތަޙުޤީޤެއް ނުއެއް  

ޤީޤަތުގައި އެމް.ޑީ.ޕީން ވެރިކަމަށް އައިއިރު ވެސް ދެއްކި ވާހަކަ. މި ވާނުވާ ޖަހާފައި ބަންދުކުރުން ނުނިންމާ. މިއީ ޙަ

ކަހަލަ ކަމެއް މިއީ. ވާނުވާ ޖަހާފައި ގއެަށް ފޮނވުާލާފައި ސަސްޕެނޑްްކޮށްފައި ބެހެއްޓުން. އެގޮތަށް މި ސަރުކާރުގެ  

ނިސްޓަރުން ވެސް އެބަތިބި މުސާރަ ނަންގަވައިގެން ގޭގއަި. ކުރާ  ވަރަށް ގިނަ ކަންކަން އެބަ ދޭ. އެހެނވްީމާ، ދެން މި

ކަމެއް ވެސް ނެތް. ކޯޓުން މވިެނި ގޮތެއް ނިމެންދެން ގޭގައި މޑަުކޮށްލާށޭ ނވުަތަ ޝަރީޢަތަށް ފޮނވުަންދެން ގޭގައި  

 މޑަުކޮށްލާށޭ. އެކަހަލަ މިނިސްޓަރުންތައް ވެސް އެބަތިބި ބޮޑެތި މުސާރަ... 

 

  ކަދެއްކެވުން:ރިޔާސަތުން ވާހަ

 އިއްޒަތްތެރި މެންބަރު މައުޟޫޢުގައި ހިފަހއަްޓާލަދެއްވުން އެދެން. 

 

 ވާހަކަދއެްކެވުން:  ޠާރިޤް އަޙްމަދު މެންބަރު ދާއިރާގެ މަހިބަދޫ

އާންމު  އެގޮތަށް  ހވީަނީ  އަޅުގަނޑަށް  އޮތީ  މި  ސިޔާސަތު  ސަރުކާރުގެ  މި  ދެންނެވީ  މި  އަޅުގަނޑު  އެހެނވްީމާ، 

ރައްޔިތުން ވާނުވާގައި ބޭތިއްބުންހެން. މީގެ މޯލްޑވިްސް ޕޮލިސް ސަރވިސް އިން އަދި އެޑިޔުކޭޝަން މިނިސްޓްރީން  

ހަ  އެއީ  ވެސް  އަބުރު  މީހާގެ  އެ  ގޮތެއް  ނިންމާ  އެ  އޭނަ ވެސް  ކޮށްފިއްޔާ  ކަން  އެ  އޭނަ  އއެްޗެއް.  މުހިންމު  މަ 

ޖަލަށްލާ ޙުކުމް ކޮށްފަ. އޭނަ އެ ކަން ނުކުރާ ކަމަށް ވަންޏާ އޭނއަަށް ވަޒީފާ އަނބުރާ ދީ. ދެން އޮންނާނެ ގޮތަކީ އެ  

އެ ވަންޏާ  ކަމަށް  ގެންގުޅޭ  ސްކޫލުގައި  ރަށު  އެ  އޭނަ  ޓަކައި  މަސްލަޙަތަށް  ތެރޭގައި  ރަށުގެ   މުޖުތަމަޢއުއެްގެ 

އޑެިޔުކޭޝަން   އެހެނވްއެްޖެއްޔާ  ކަމެއް.  ނިކުމެދާނެ  ދެން  އެކީގައި  ފިތުނައާ  އުފެދޭ  ދޭތެރޭ  އޭނައާ  އާއި  މުޖުތަމަޢު 

މުޖުތމަޢަުއަކަށް  އެހެން  ނމަވަެސް،  ރަށަކަށް  އެހެން  ޙައްޤުގައި  ވަޒީފާގެ  އޭނަގެ  އެޓްލީސްޓް  މިނިސްޓްރީން 

ކު އެއީކީ  އެހެންވީމާ،  ކަހަލަ ބަދަލުކުރވެިދާނެ.  ދެންނެވި  މި  ކަމެއް  ކުރެވިދާނެ  ވެސް  މުޖުތަމަޢއުެއްގައި  ޑަ 

ހުށަހެޅީ   ތަނަށް  މި  ޝކަުވާތައް  އޭނަގެ  ޖެހޭނެ.  ޖެހެން  ކޮޅއެްގައި  މީތި  އެކަމަކު  ދިމވާުން.  މައްސަލަތައް 

ބަލާފައި އޭނަ އެހެރީ އަޅުގަނޑުމެންނަކީ ރައްޔިތުން އިންތިޚާބުކޮށްފައި ތިބި މީހުން. އެހެނވްީމާ، އޭނަގެ ޕޮއިންޓަށް  

އެހެނވްީމާ،   އެއްގޮތަކަށް.  ދވުާލަކު  އަންނަނީ  އެ  ސްޓޭންޑް  ނިންމާ  މިނިސްޓްރީގެ  ހުށަހަޅާފަ.  އެކު  ލޔިެކއިުންތަކާ 

މިނިސްޓަރު މަޙްލޫފްމެން ސސަްޕެންޑްކުރާހެން މުސާރަ ދީފއަި ސަސްޕެންޑްކުރަނީ. މީނަ ސަސްޕެނޑްްކޮށްފައި މި އިނީ  

 . އެހެނވްީމާ، ސަރުކާރުގެ ސިޔާސަތުތައް އެއްގޮތްވާން އެބަޖެހޭ. ވަރަށް ބޮޑަށް ޝުކުރިއްޔާ. މުސާރަ ނުލިބޭ ގޮތަށް

 

 ރިޔާސަތުން ވާހަކަދެއްކެވުން:

ވޒަީފާއިން މީހަކު ސަސްޕެންޑުކޮށް ހަދަނީ ސވިިލް ސަރވިސްގެ ގާނޫނާ އެއްގޮތްވާ ގޮތުގެމަތިން. ސިޔާސަތެއް ނޫން 

ގާނޫނެއް އޮންނާނެ ސިވިލް ސަރވިސްގެ މުވައްޒަފުންނާ ދޭތެރޭ ޢަމަލުކުރާނެ ގޮތއެް.  އަޅުގަނޑުމެންގެ. ވަރަށް ބޮޑު  

އެ ޢަމަލުކުރަންޖެހޭ ގޮތާއި ގުޅޭގޮތުން މި ގާނޫނުގައިވާ ގޮތުގެމަތިން ސވިިލް ސަރވިސް އިން އެ ކަންކަން ކުރަނީ  

ސަރވިސްއަށް ސވިިލް  ބޭފުޅުން  ހިމެނޭ  މިނިސްޓްރީގައި  ކަން   އެއްގޮތަށް  އޭގެ  ގާނޫނާ  އެހެނވްީމާ،  ހުށަހެޅީމާ.   

ދަށުން މި ހުށަހެޅުމަށް ހުށަހޅެިގެން ސަސްޕެންޑވްެފައި އޮތް ކަމަށް އަޅުގނޑު ގަބޫލުކުރަނީ. މި މއަްސަލއަަކީ އަދި  

މިނިސްޓްރީގައި   ޖެންޑަރ  ހިމެނިފއަިވޭ  ކަންކަން  ބއަެއް  މއަްސަލައިގައި  މި  އިތުރުން  މިނިސްޓްރީގެ  އޑެިޔުކޭޝަން 

ވީމާ، އެ ތަންތަނަށް ވެސް މަޢުލޫމާތު އޮޅުންފިލވުުމަކީ އަޅުގަނޑަށް ހީވަނީ ރަނގަޅު ކަމަކަށް ވާނެހެން. ވެސް. އެހެން

މއަްސަލަ  މި  މިނިސްޓްރީން  އެބއަޮތް  ހުށަހަޅއުްވާފައި  ހާރޫން  އަޙްމަދު  މެންބަރު  އިއްޒަތްތެރި  އަޅުގަނޑުމެން 

ރު އިއްޒަތްތެރި މެންބަރު ބޭނުނފްޅުުވާ ގޮތް އަދި އެއްފަހަރު ސާފުކުރުމަށް. އަދި އއިޒްަތްތެރި މެންބަރު އަދި އއެްފަހަ

ބޮޑަށް   ތުކޮޅަކަށްފަހު(ކޑުަކުޑަ ވަގުތުކޮޅެއް ބޭނުނވްާތީ އެބަ ވިދާޅުވޭ. )ވަގު؟ ހުށަހަޅއުވްއަިދެއްވަފާނަންތޯ ވަރަށް 

މިޓީ އަނއެްކާ ކުރިއަށް މި އަޅުގަނޑުމެން އަނއްޮފިޝަލްކޮށް ވާހަކަދައްކާލުމަށްފަހު އަޅުގަނޑުމެންގެ ކޮ   ޝުކުރއިްޔާ.

އއިޒްަތްތެރި   އެދވިަޑައިގެންނވަާ.  ހާރޫންމެންބަރު  ދަނީ.  އެބަ  ވިދާޅުވާން   އަޙްމަދު  މެންބަރު އިއްޒަތްތެރި  އއެޗްެއް 

 .ހާރޫން

 

 ވާހަކަދއެްކވެުން:  ހާރޫން އަޙްމަދު މެންބަރު ދާއިރާގެ މަނަދޫ

ބަލއަިގެން  ބެލއިްޖެ.  ރަނގަޅަށް  ވަރަށް  ލިޔުންތައް  މި  ދެން  އަޅުގަނޑަށް  މުޤައްރިރު.  އިއްޒަތްތެރި  ޝުކުރިއްޔާ 

ކޮންމވެެސް ވަރަކަށް މަޝްވަރާ ވެސް ކުރެވިއްޖެ. އަޅުގަނޑަށް މި ފެންނަނީ މީގައި އަޅުގަނޑުމެންނަށް ޙއަްލު ހޯދޭނެ 

ހުރި މއުައްސަސާތަ  ގުޅުން  ގޮތަކީ  ޕޮލިސް  ހަމއަެކަނި  މޯލްޑިވްސް  އް، މިސާލަކަށް އޑެިޔުކޭޝަން މިނިސްޓްރީ އާއި 

ސަރވިސް އާއި ޖެންޑަރ މިނިސްޓްރީން މި ކަން ހނިގާފއަިވާ ގޮތަކާއި އެ ބޭފުޅުންނަށް މި ކަން އެންމެ އވަަހަށް 

ގެނއެްސަ މި ސިޓީއަށް ޖވަާބެއް   މަޢުލޫމާތު އަޅުގަނޑުމެން  ގޮތަށް އެ  އަޅުގަނޑުމެން  ނިންމޭނެ މއުްދަތެއް އެނގޭ 

ނލުިބި   މުސާރަ  ހަމަ  އޮތީ  މި  ގޮތެއްގައި  މއަިގަނޑު  ކަމަށް  ކަންބޮޑވުުމެއް  ބޭފުޅާގެ  އެ  އެއީ  ދިނުން. 

އެހެން   އުނދަގވޫާނެ.  ވަރަށް  އުޅެން  ގޮވައިގެން  އާއިލާއެއް  ފާހަގަކުރެވޭ  ވެސް  އަޅުގަނޑަށް  ހުންނަންޖެހޭތވީެ، 

 ކަމަށް އަޅުގަނޑަށް މި ގަބޫލުކުރވެެނީ މި ދެންނވެިހެން މިކަމުން އޭނަ ވއެްޖެއްޔާ އަޅުގަނޑުމެންނަށް ކުރވެޭނެ ކަމެއް

އެހެނވްީމާ،   ހޯދއަިދވެޭނީ.  އަޅުގަނޑުމެންނަށް  ކަންނޭނގެ  ގޮތެއް  އަވަސްކުރެވޭނެ  އެ  ސަލާމަތވްަންޏާ ސަލާމަތވްާން 

އިދާރާތަކު  އެ  މަޢުލޫމާތު  އެ  ގޮތަށް  ދެންނެވި  މި  ބޭނުނވްަނީ  ހުށަހަޅާލަން  އަޅުގަނޑުމެން އަޅުގަނޑު  ގެނެސް  ން 

 މއިަށް ޖވަާބެއް ދިނުން. 

 

 ރިޔާސަތުން ވާހަކަދެއްކެވުން:

 ؟އޭގެ ތެރޭގއަި ސިވިލް ސަރވިސް ކޮމިޝަން ވެސް ހިމެނިގެންތޯ ތި ވިދާޅވުަނީ

 

 ވާހަކަދއެްކވެުން:  ހާރޫން އަޙްމަދު މެންބަރު ދާއިރާގެ މަނަދޫ

 އާދެ! އާދެ! ސިވިލް ސަރވިސް ކޮމިޝަން ވެސް އެބަޖެހޭ ހިމަނާލަން.  

 

 ރިޔާސަތުން ވާހަކަދެއްކެވުން:

އާއި   ސަރވިސް  ޕޮލިސް  އާއި  މިނިސްޓްރީ  އެޑިޔުކޭޝަން  ކޮމިޝަނާއި  ސަރވިސް  ސިވިލް  އެހެނވްީމާ،  އާދެ! 

އެހެނވްީމާ،   މިނިސްޓްރީ.  މަޢުލޫމާތު  4ޖެންޑަރ  އަޅުގަނޑުމެން  ގޮތުން.  އިދާރއާަކުން  ބެހޭ  ކަމާ  މި  ސާފުކުރަން   

އާދެ! ވަރަށް ބޮޑަށް ޝުކުރިއްޔާ. އިއޒްަތްތެރި މެންބަރުން މިއަށް، މިކަމަށް އިޢުތިރާޟު ނުކުރއަްވާ ކަމަށް ވަންޏާ 

އެއީ އަޅުގަނޑު މި ކޮމިޓީން މއިަދުގެ ނިންމި ސިޓީއާ ބެހޭ ގޮތުން ނިންމި ނިންމުން ކަމަށް އަޅުގަނޑު މި ނިންމަނީ. 

ގޮތުގައި  ވަރަށް އަދި އަޅުގަނޑުމެން އެޖެންޑާގައި އެބަވޭ އެއީ ދެން އެހެނިހެން މއަްސަލއަިގެ   ބޮޑަށް ޝުކުރިއްޔާ. 

ހުޅވުއަިލާފައި   ފުރުޞަތު  ހުށަހެޅުމުގެ  ވަންޏާ  ކަމަށް  ބޭނުންވާ  ހުށަހަޅަން  މއަްސަލއަެއް  މެންބަރުން  އިއްޒަތްތެރި 

މެންބަ އއިޒްަތްތެރި  ފުރޞުަތު  އެ  ހަމަ  ޙުސއަިން އަޅުގަނޑު  މެންބަރު  އއިްޒަތްތެރި  ހުޅުވާލަން.  ރުންނަށް 

 މުޙއަްމަދުދީދީ. 

 

 ފވުއަްމުލަކު މެދު ދާއިރާގެ މެންބަރު ޙުސއަިން މުޙއަްމަދުދީދީ ވާހަކަދެއްކވެުން: 

ޝުކުރިއްޔާ އިއޒްަތްތެރި މުޤައްރިރު. އަޅުގަނޑު މި ހުށަހަޅާލަން ބޭނުނވްަނީ ފވުއަްމުލަކު ހޮސްޕިޓަލުގައި މި އަހަރު  

ގޮހޮރު...  ކުރުމަށްފަހު،  އޮޕަރޭޝަނެއް  އެއީ  ހާދިސާއަކީ  އެއް  ހާދިސއާެއް.  ދެ  ހިނގައިދިޔަ  ހިނގއަްޖެ،  ތެރޭގައި 

ސިޒޭރި ކުރުމަށްފަހު،  އޮޕަރޭޝަނެއް  ތެރޭގައި  މިހާރު  ބަނޑުގެ  އއެްޗެހިތައް  ބެންޑޭޖުތަކާ  ހެދުމަށްފަހު،  އަންއެއް 

އޭގެ   އިތުރަށް  އޭގެ  އަދި  ގެއްލުނވްެފައވިަނީ.  ބޮޑަށް  ވަރަށް  ޕޭޝަންޓަށް  އެ  ހުރެގެންގޮސް  އެއްޗެހިތައް  ގޯޒްތަކާ 

ރަށް ބޮޑަށް އެބަ ހުރި މި  ފަހުން ސަދާ ކިޔާ ކއުްޖަކު ވަނީ ނިޔވާެގެން ގއޮްސަ. ދެން ރައްޔިތުންގެ ކަންބޮޑުވުން ވަ

ކުށްވެރިވަނީ  މީގައި  މިސާލަކަށް  އެތާނގައި  އެއީ  ނޭޅޭތޯ.  އެޅޭތޯ  ފިޔަވަޅު  ކަމުގައި  މި  ތަޙުޤީޤުކޮށް  ކަންތައްތަކުގެ 

ކޮންބއައެްތޯ ނޫންތޯ އެ އެއް ނޭނގޭ. އެހެނވްީމާ، މީގައި އަޅުގަނޑުމެން ވަރަށް ބޮޑަށް އެދޭ އަޅުގަނޑުމެން ކޮމިޓީ 

ހެލްތު މިނިސްޓރްީ ހާޒިރުކޮށްގެން އެ މަޢުލމޫތާުތައް ސާފުކުރަން. ކިހާ ވަރަކަށްތޯ މި ކަންތައްތަކުގައި  މެދވުެރިކޮށް  

މަސައްކަތްކުރެވެނީ. އަދި އިތުރަށް ހަމަ މުޤައްރިރު އަޅުގަނޑަށް ފާހަގަކުރެވޭ ހެލްތު މިނިސްޓްރީ ދަށުގައި މި ތިބޭ 

ދެން   އާއި  ރެންޓަލް  މޯލްޑވިްސް  ތަންތަން.  އއެްޗެހި ބއަެއް  ހއުްދަތަކާ  މި  އެއްކަލަ  އެމް.އެމް.ސީ،  އއެްކަލަ 

ހުއްދަތަކާއި   މި  އުނދަގުލުން  ވަރަށް  ވެސް  ފަރާތްތަކުން  މި  ވެސް.  ފަރާތްތައް  ދޭ  މި  އެއްޗެހި  ލައިސަންސްތަކާ 

ހަމަ މި ލައިސަންސްތަކާ އެއްޗެހި މި ލިބެނީ ވެސް. ދެން އަދި އޭގެ އިތުރަށް އެފް.ޑީ.އޭ މިފަދަ ތަންތަނުން ވެސް  

މި  ކީއްވެގެންތޯ  ކަންތައްތަކުގައި  މި  އެހެނވްީމާ،  އަންނަނީ.  މި  ލަސްކޮށް  ބޮޑަށް  ވަރަށް  އެއްޗެހިތައް  އެޕްރވޫަލް 

ހުރިހާ ޕްރޮސެސްތަކެއް މިހާ ބޮޑަށް ލަސްވެގެން މި އުޅެނީ. މި ކިޔވަަންވެގެން ކުދިންތައް ފުރަނވްެގެން އެ ހުއްދަ 

އެބަ   ދުވަހެއް  ޔުނވިަރސިޓީތަކަށް ކިޔަވަންދިއުމުގައި. އެހެނވްީމާ، މި ނުލިބިގެން އެތައް  ދޭ އެޕްރވޫަލް ނުލިބިގެން 

ވިދާޅުވޭ   އެބަ  ސެކްރެޓޭރިއޭޓުގައި  މިހާރު  ގުޅާލީމާ  ކޮޅަށް  އެ  ބުނޭ  އެބަ  ބައއެްފަހަރު  އެބަ،  ވެސް  ކަންތައްތަކަށް 

 މަސް، ދެ މަސް އެބަ ވޭ. އެހެނވްީމާ،  ކޮމިޓއީެއް ނުބޭއްވިގެންނޭ ނޫނީ ބއަްދަލވުުމެއް ނުބޭއްވިގެންނޭ. ގޮސް އެއް

އަދި   ވެސް  އެފް.ޑީ.އޭއަށް  އެހެންވީމާ،  ކަންތައްތައް.  އޮންނަންޖެހޭނެ  ޙައްލުވެފައި  މއިީ  ދެކޭގޮތުންނަމަ  އަޅުގަނޑު 

ބޭސްތަކާއި   ޗެކްކުރެވެނީ  ކިހާވަރަކަށްތޯ  އއެްޗެހިތައް  މި  އޮތޯރިޓީގައި  އެންޑް  ފުޑް  ގެންނަ  މި  ރއާްޖއެަށް  އިތުރަށް 

އެއްޗެހި. އަޅުގަނޑުމެން މިހާރު މި ވަނީ ވަރަށް ފަހުން އަގުހެޔޮކުރުމުގެ ސިޔާސަތުގެ ދަށުން އަޅުގަނޑު ގަބޫލުކުރެވޭ  

ބޭސްސިޓީތައް  ނޭމއްަށް  ކެމިކަލް  އޭގައި  މިހާރު  ބަދަލުގައި  ބްރޭންޑުތަކުގެ  މހިރާު  ބަދަލުކުރާނެ  ގޮތުންނަމަ 

ބަދަލުކު އެގޮތަށް  އެހެނވްީމާ،  ބައިވަރު  ހަދާއިރުގައި.  ވަރަށް  ރާއްޖއެަށް  ގޮސް  ފެށިގެން  ހިސާބުން  ރާ 

ޕްރޑޮަކްޓްސްތަކެއް، އަންބްރޭންޑެޑް ޕްރޑޮަކްޓްސްތަކެއް ވަނުމުގެ ޖާގަ އޭރުން ހުޅުވިގެންދާނެ. އޭރުން ޑޮކްޓަރުންނެއް  

ށް ބޭސްތައް ދޫކުރުން ނުލިޔާނެ ޕެނެޑޯލެކޭ. އޭގައި އެ އިންނަ ޖެނެރިކް ނޭމް ލިޔާނީ. އެހެނވްީމާ، އެ ޖެނެރިކް ނޭމއްަ

ޗެކްކުރަނީ އެފް.ޑީ.އޭއިން  ކިހާވަރަކަށްތޯ  ކޮލިޓީ  ބޭހުގައި  ބެޗްތައް  ؟ ފއަްޓާއިރުގައި  ފްރިކުއަންޓްކޮށްތޯ  ކިހާ 

މަޢުލޫމާތު  ؟ ޗެކްކުރަމުންގެންދަނީ ރަނގަޅަށް  ޖެހޭ  އެބަ  އަޅުގަނޑުމެން  ވެސް  ކަންތައްތައް  އެ  އެހެނވްީމާ، 

ހުރިހާ މަޢުލޫމާތުތަކެއް ހޯދމުަށް ޓަކައި ހެލްތު މނިިސްޓްރީ ހާޒިރުކުރުމަށް އަޅުގަނޑު  ސާފުކޮށްލަން. އެހެނވްީމާ، މި  

 ހުށަހަޅަން. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

ޝުކުރއިްޔާ އިއޒްަތްތެރި މެންބަރު. އަޅުގަނޑު ހަމަ ކުޑކަުޑަ އެއް ކަމެއް އަޅުގަނޑަށް ކޮމިޓީ ފެއްޓއިިރު ނުކުރެވި  

ޓއީަށް ހާޒިރުވެ ތިއްބެވި އިއްޒަތްތެރި މެންބަރުންގެ ނަންފުޅުތައް ދަންނވަައިލާނަން އަޅުގަނޑު. ވައިކަރަދޫ އޮތީ. ކޮމި

ހާރޫން،  އަޙްމަދު  މެންބަރު  އިއްޒަތްތެރި  ދާއިރާގެ  މަނަދޫ  ޒިޔާދު،  ޙުސއަިން  މެންބަރު  އިއްޒަތްތެރި  ދާއިރާގެ 

ސއަިން މުޙއަްމަދުދީދީ، މާފަންނު ދކެުނު ދާއިރާގެ އިއްޒަތްތެރި  ފވުއަްމުލަކު މެދު ދާއިރާގެ އިއޒްަތްތެރި މެންބަރު ޙު

ދާއިރާގެ  ހުޅަނގު  މާފަންނު  މެންބަރު އަޙްމަދު ޠާރިޤް، އަދި އަޅުގަނޑު  ދާއިރާގެ  ޢަލީ، މަހިބދަޫ  މެންބަރު އާދަމް 

ހށުަހެޅއުް މެންބަރު  ތިބީ. އިއްޒަތްތެރި  މި  ހާޒިރުވެ  ކޮމިޓއީަށް  ފަލާޙް  މުޙއަްމަދު  ހެލްތު  މެންބަރު  މި ކޮމިޓއީަށް  ވީ 

މަރަދޫ   އެބަ  އަރވުަން  ފުރުޞަތެއް  ހަމަ  އަޅުގަނޑު  އެދޭތީ.  ސާފުކުރަން  މަޢުލޫމާތު  ބއަެއް  ހާޒިރުކޮށް  މިނިސްޓްރީ 

 ދާއިރާގެ އިއްޒަތްތެރި މެންބަރު އަޙްމަދު ޠާރިޤު. ސޮރީ، މަހިބަދޫ ދާއިރާގެ އިއޒްަތްތެރި މެންބަރު އަޙްމަދު ޠާރިޤް.

 

 ވާހަކަދއެްކެވުން:  ޠާރިޤް އަޙްމަދު މެންބަރު ރާގެދއާި މަހިބަދޫ

ހުށހަެޅއުްވި   މެންބަރު  އިއްޒަތްތެރި  ދާއިރާގެ  މެދު  ފވުއަްމުލަކު  ތއާީދުކުރަން  އަޅުގަނޑު  މުޤައްރިރު.  ޝުކުރިއްޔާ 

އެ   ފިޔވަަޅުއެޅުމުގައި  އިޙުމާލުތަކަށް  ދިމާވާ  މި  ސެކްޓަރގައި  ހެލްތު  ވެސް  އަދި  ކަންތަކާ  އެފް.ޑީ.އޭގެ  މި  ގޮތަށް 

ށް ފުވައްމުލަކުގައި އެ ހިނގާދިޔަ ހާދިސާތަކުގެ ތަޙުޤީޤު ގޮއްސަ ހުރީ  ގެންދާ ޕްރޮސީޖަރތައް އެނގިލއަި، މިސާލަކަ

ކިހިނއެްތޯ ބަލަން އެ މިނިސްޓަރަށް ސވުާލުތައް ކުރިއަށްގެންދަން. އެއީ ހަމއަެކަނި ފުވައްމުލަކެއް ނޫން. އެ ހާދިސާ  

.އެޗުގެ ކެޕޭސިޓީ އވޯަރލޯޑުވެގެން އެތާ  އެބަ ދިމާވޭ ވަރަށް ބޮޑަށް އައި.ޖީ.އެމް.އެޗް ތެރޭގައި. ޙަޤީޤަތުގައި އއަި.ޖީ.އެމް

ތިބި ނަރުހުންނާއި ޑޮކްޓަރުންތައް ވެސް އެ ތިބެނީ ހަމަ ކެޕޭސިޓީއަށްވުރެއް މައްޗަށް އެ މީހުން ނަގާފަ. ނެގީމާ އެ  

ކޮންމވެެސް   މިސްޓޭކަކީ  ކޮންމެ  ހެދިގެންދާ  އެހެނވްީމާ،  ހެދިގެންދަނީ.  ވެސް  މިސްޓޭކްސްތައް  އަތުން  މީހުންގެ 

ތަރުތީބވުެގެން މީހއެްގެ ތެރއެިން  އައި.ޖީ.އެމް.އެޗް  ކަންތައްތައް  އެ  އެހެނވްީމާ،  ދަނީ.  މި  ގެއްލިގެން  ފުރާނަ   

ކިހވާަރަކަށްތޯ އެޅުމާ  ؟ ތަޙުޤީޤުކުރަމުންދަނީ  ފޔިަވަޅު  ފަރާތަކަށް  އިޙުމާލުވާ  ވެސް  ގާނޫނެއް  އޮންނާނެ  މިހާރު  އަދި 

ގާނޫނެއް. އަޅުގަނޑު ހަނދާނވްަނީ މިދިޔަ ދައުރުގެ ތެރޭގައި އޭތި    ބެހޭ ގޮތުން މަޖިލީހުން ހަދާފއަި ހެލްތު ދާއިރާގެ

ބަލައި   ހަމަ  ވެސް  މި  ކުރިއަށްގެންދެވޭތޯ،  ތަޙުޤީޤުތައް  އެ  ދަށުން  އޭގެ  އެހެނވްީމާ،  އިންނާނީ.  ފާސްކޮށްފައި 

ފވުއަްމު ތއާީދުކުރަން  އަޅުގަނޑު  އެހެނވްީމާ،  ކަންތައްތައް.  ސވުާލުކޮށްލަންޖެހޭ  ދާއިރާގެ އަޅުގަނޑުމެން  މެދު  ލަކު 

 އިއްޒަތްތެރި މެންބަރުގެ ހުށަހެޅުމަށް. 

 

 ރިޔާސަތުން ވާހަކަދެއްކެވުން:

 މަނަދޫ ދާއިރާގެ އިއްޒަތްތެރި މެންބަރު އަޙްމަދު ހާރޫން. 

 

 ވާހަކަދއެްކވެުން:  ހާރޫން އަޙްމަދު މެންބަރު ދާއިރާގެ މަނަދޫ

ޝުކުރއިްޔާ! އިއޒްަތްތެރި މުޤައްރިރު. އަޅުގަނޑު ވެސް އުޅުނީ އަސްލު ޙުސއަިން މުޙއަްމަދުދީދީގެ އެ ހުށަހެޅުމަށް 

ތއާީދުކުރަން. ތއާީދުކުރާއިރު އަޅުގަނޑު އެއަށް އެޑްކޮށްލަން ބޭނުންވޭ ހެލްތު މނިިސްޓްރީގެ ދަށުން ހިނގާ އެއްކަލަ  

މިސާ ހުންނާނެ.  އެޖެންސީތަކެއް  ބައިވަރު  ވަކިވަކި  ކަހަލަ  އެ  ލެބޯޓްރީ  ނެޝަނަލް  އެފް.ޑީ.އޭ،  އެޗް.ޕީ.އޭ،  ލަކަށް 

ވާހަކަތައް   މި  ދިގުކޮށް،  ވަގުތު  ތަންކޮޅެއް  ގެނއެްސަ  އެއްކޮށް  ބޭފުޅުންނާ  ހުރިހާ  އެ  އެހެނވްީމާ،  ހުރޭ.  ތަންތަން 

 ދއަްކާލެވޭ ކަހަލަ ގޮތަކަށް އަސްލުގައި ހެދއިްޖެއްޔާ ވަރަށް ރަނގަޅވުާނެ.  

 

 ން ވާހަކަދެއްކެވުން:ރިޔާސަތު

މިނިސްޓްރީ   ހެލްތު  ހުށަހޅެއުްވީ  މުޙއަްމަދުދީދީ  ޙުސއަިން  މެންބަރު  އިއްޒަތްތެރި  މިހާރު  އަޅުގަނޑު  އެހެނވްީމާ، 

ހުރީމާ  ސވުާލުތައް  ބއަެއް  ބޭނުންވާ  މެންބަރުން  ބޭނުނވްާ،  ކޮމިޓީން  މި  ހާޒިރުކޮށް،  ކޮމިޓއީަށް  އަޅުގަނޑުމެންގެ 

އަޙްމަދު ހާރޫން ހުށހަެޅއުްވީ ކޮމިޓީ ހެލްތު މިނިސްޓްރީއާ އަދި ވަކިވަކި ބޯޑުތައް ހުންނާތީ އެ އެކަމަށް ކުރާ ވާހަކަ.  

ބޭފުޅުން ވެސް ހާޒިރުކުރާ ގޮތަށް. އެހެންނަމވަެސް، އަޅުގަނޑަށް ފެންނަ ގޮތުގައި ހެލްތު މިނިސްޓްރީ އަޅުގަނޑުމެން  

ދެ ބިނާކޮށް،  ޖަވާބަކަށް  ދއެްވާ  ބޭފުޅުން  އެ  މިސާލަކަށް  ހާޒިރުކޮށްފައި  ކޮމިޓީތއަް،  އެހެން  އަޅުގަނޑުމެން  ން 

ދއެްވާ  ބަޔަށް އަޅުގަނޑުމެން ހާޒިރުކުރާނީ ހލެްތު މިނިސްޓްރީން  އެފް.ޑީ.އޭ އާއި ލެބޯޓްރީއާ ބެހޭ ސެކްޝަނަށް މި 

މެންބަ އިއްޒަތްތެރި  ބޭފުޅުން  ހުރިހާ  ގޮތަށް  ގެންނަ  ފަހުން  އެހެނވްީމަ  ކަމަށވްާތީ  ބިނާކޮށްފައި  ރުން  ޖވަާބަކަށް 

މިނިސްޓްރީ  ހެލްތު  ބައްދަލވުުމަކަށް  އަޅުގަނޑުމެންގެ  އޮންނަ  ދެން  އެހެނވްީމާ،  އއެްބަސްވެވަޑައިގެންނެވީ. 

ބޮޑަށް   ވަރަށް  އެދެން.  ދެއްވުން  ވޯޓު  ގޮތަކަށް  ފެނވިަޑއަިގަންނަވާ  މެންބަރުންނަށް  އިއޒްަތްތެރި  ހާޒިރުކުރުމަށް 

ތިއްބެވީ   ހާޒިރުވެ  ނުލާ  އިއްޒަތްތެ  6ޝުކުރއިްޔާ.  އަޅުގަނޑު  ތެރއެިން  އޭގެ  މެންބަރުން.  އިއޒްަތްތެރި    5ރި 

ތިބި   ހާޒިރުވެ  އެހެނވްީމާ،  ފާސްވީ.  މި  އިއްތިފާޤުން  މި  އަޣުލަބއިްޔަތުން،  ވޯޓުން    5މެންބަރުންގެ  މެންބަރުންގެ 

ދެންނވެުމަ ހާޒިރުކުރަން  ބއަްދަލުވުމަކަށް  ކޮމިޓީ  އަންނަ  ދެން  މިނިސޓްްރީ  ހެލްތު  އަޅުގަނޑުމެން  އަޅުގަނޑުމެން  ށް 

ފާސްވީ. އެއާ ގުޅިގެން އަޅުގަނޑުމެން މއިަދު ކޮމިޓީގައި ރ.މަޑއުވްަރީ ބޭފުޅަކު ފޮނުއްވާފައިވާ ސިޓީއާ ބެހޭ ގޮތުން 

އަޅުގަނޑުމެންގެ   ފާސްވީ.  ގެނއަުމަށް  މަޢުލޫމާތު  މި  އަޅުގަނޑު  އިދާރއާަކުން  ހަތަރު  މަޢުލޫމާތު  ހުރިހާ  ބޭނުންވާ 

އެޖެ މއިަދުގެ  ބއަްދަލވުާނީ ކޮމިޓީގައި  ދެން  ކޮމިޓީ  އަޅުގަނޑުމެން  ނިމުނީ.  މި  ކަންކަން  ހިމެނިފއަިވާ  ންޑާގައި 

މި   ވަގުތު  މި  ކޮމިޓީ  އަޅުގަނޑު  އެހެނވްީމާ،  ހަފްތާގައި.  އަންނަ  މި  މިނިސްޓަރާއެކު  ހެލްތު  އިރާދަކުރެއްވިއްޔާ 

 ނިންމާލީ. ވަރަށް ބޮޑަށް ޝުކުރއިްޔާ. 

_______________________ 

  

 

 




